ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ

ՈՐՈՇՈՒՄ

      N     -Ն

ԷՏԱԼՈՆԱՅԻՆ ԼԱԲՈՐԱՏՈՐԻԱՆԵՐԻՆ ՆԵՐԿԱՅԱՑՎՈՂ ՊԱՀԱՆՋՆԵՐԸ ԵՎ ԴՐԱՆՑ ՃԱՆԱՉՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ
Հիմք ընդունելով «Տեխնիկական կանոնակարգման մասին» Հայաստանի Հանրապետության օրենքի 8-րդ հոդվածի 1-ին մասի 5.1-րդ կետը` Հայաստանի Հանրապետության կառավարությունը որոշում է.
1. Սահմանել էտալոնային լաբորատորիաներին ներկայացվող պահանջները և դրանց ճանաչման կարգը` համաձայն հավելվածի:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից երեք ամիս հետո:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ՎԱՐՉԱՊԵՏ                                                                  ՀՈՎԻԿ ԱԲՐԱՀԱՄՅԱՆ

Հավելված

Հայաստանի Հանրապետության կառավարության 

2016 թվականի -ի N   -Ն որոշման

ԷՏԱԼՈՆԱՅԻՆ ԼԱԲՈՐԱՏՈՐԻԱՆԵՐԻՆ ՆԵՐԿԱՅԱՑՎՈՂ ՊԱՀԱՆՋՆԵՐԸ և ԴՐԱՆՑ ՃԱՆԱՉՄԱՆ ԿԱՐԳԸ

I. ԸՆԴՀԱՆՈՒՐ ԴՐՈՒՅԹՆԵՐ ԵՎ ՀԱՍԿԱՑՈՒԹՅՈՒՆՆԵՐ

1. Էտալոնային լաբորատորիաներին ներկայացվող պահանջներով և դրանց ճանաչման կարգով (այսուհետ՝ կարգ) կարգավորվում են փորձարկման լաբորատորիան որպես էտալոնային լաբորատորիա ճանաչելու կարգը և պահանջները սահմանելու հետ կապված հարաբերությունները:

2. Կարգում օգտագործվող հասկացություններն ունեն «Տեխնիկական կանոնակարգման մասին» և «Չափումների միասնա​կանության ապահովման մասին» Հայաստանի Հանրապետության օրենքներով սահմանված իմաստը.

1) Էտալոնային մեթոդիկա (այսուհետ` մեթոդ) - փաստաթուղթ, որով սահմանվում են չափումների (փորձարկումների) կատարման նախապատրաստման կանոնները, չափումների (փորձարկումների) մեթոդները, տեխնիկական միջոցները, ինչպես նաև արդյունքի մշակման և հաշվարկման կարգը.
2) փորձարկման լաբորատորիա՝ որոշակի փորձարկումներ իրականացնող իրավաբանական անձ կամ անհատ ձեռնարկատեր:

3) միջազգային հավատարմագրում – հավատարմագրման գործընթաց, իրականացված հավատարմագրման տարածաշրջանային և/կամ միջազգային կազմակերպությունների երկկողմ կամ բազմակողմ համաձայնագրեր ստորագրող կողմ հանդիսացող հավատարմագրման մարմնի կողմից:

3. Լաբորատորիան ճանաչվում է որպես էտալոնային, երբ առաջանում է էտալոնային մեթոդի կիրառմամբ, չափումների որոշակի բնագավառում միջազգային մակարդակով հետևելի` տեխնիկական կանոնակարգով սահմանված արտադրանքի հենակետային մեծության արժեքի որոշման անհրաժեշտություն:
4. Էտալոնային լաբորատորիայի ճանաչման անհրաժեշտությունն առաջանում է հանրային (բնակչության) և կենդանիների առողջության, ինչպես նաև պետական անվտանգության համար տեխնիկական կանոնակարգով սահմանված արտադրանքի որոշակի կարևոր ցուցանիշների` միջազգային մակարդակով հետևելի մեծության արժեքի որոշման և տրամադրման, ինչպես նաև անհրաժեշտ արբիտրա​ժային խնդիրների լուծման դեպքում:

5. էտալոնային լաբորատորիաների նպատակն է չափումների (փորձարկումների) արդյունքներով նպաստել.

1) հազվագյուտ կամ դժվար ախտորոշման հաստատմանը.

2) առանձին, անորոշ դեպքերի կառավարմանը.

3) արտադրանքի` հանրային ազդեցության ուսումնասիրությանը (մարդկանց և կենդանիների առողջության անվտանգության առումով).

4) նոր տեխնոլոգիաների զարգացմանը, կրթական մակարդակի բարձրացմանը և վերապատրաստմանը.

5) ազգային մակարդակում արտադրանքի նկատմամբ տեխնիկական կանոնակարգով սահմանված պահանջների լաբորատոր չափումների (փորձարկումների) իրականացման բարձր մակարդակի ապահովմանը, չափումների (փորձարկումների) արդյունքների ճշտության վերլուծությանը և իրավիճակի վերահսկողությանը: 

II. էտալոնային լաբորատորիային ներկայացվող պահանջները 

6. Փորձարկման լաբորատորիան` տեխնիկական կանոնակարգով կանոնակարգվող ոլորտում (այսուհետ` կանոնակարգվող ոլորտ) որպես Էտալոնային լաբորատորիա ճանաչվելու համար անհրաժեշտ է`
1) ազգային և միջազգային հավատարմագրում.

2) հավատարմագրված միջազգային կազմակերպությունների կողմից անցկացված որակավորման ստուգման ամենամյա ծրագրին մասնակցության վերաբերյալ անհրաժեշտ տեղեկատվություն` դրական արդյունքներ: 

3) չափումների (փորձարկումների) իրականացման հաստատված ընթացակարգ` (կլինիկական, տեխնիկական կամ այլ) էտալոնային նմուշների հետևելիության գրառումներով.

4) հաստատված ընթացակարգ էտալոնային և/կամ աշխատանքային նմուշների պահպանման համար, ինչպես նաև համապատասխան տեխնիկական հմտություններ` նոր մեթոդներ մշակելու և գնահատելու համար.

5) մասնագիտական կադրեր` կանոնակարգվող ոլորտում ծառայություն մատուցող այլ մասնագետների վերապատրաստում իրականացնելու և ստանդարտ մեթոդների մշակման և/կամ գնահատման համար (անհրաժեշտություն առաջանալու դեպքում).

6) տրամաչափարկված չափման միջոցներ.

7) չափումների (փորձարկումների)հաստատագրված ընթացակարգ.
8) հաստատված քաղաքականություն և ընթացակարգեր` կատարվող աշխատանքների հաշվառման համակարգով:
7. Էտալոնային լաբորատորիան պետք է ապահովի իր գործառույթների պատշաճ կատարումը` բարձր ճշգրտության վերլուծական սարքավորումների, ինչպես նաև համապատասխան մեթոդական բազայի միջոցով:

8. Էտալոնային լաբորատորիան պետք է ապահովի գործունեության մասին անհրաժեշտ տեղեկատվության տեղադրումն ինտերնետային ցանցի իր համապատասխան կայքէջում: 

III. Էտալոնային լաբորատորիայի ճանաչումը

9. Հայաստանի Հանրապետության տեխնիկական կանոնակարգման ոլորտում համակարգող մարմնի (այսուհետ՝ համակարգող մարմին) կողմից հայտարարվում է մրցույթ` արտադրանքի ցուցանիշների չափումների (փորձարկումների) ճշգրիտ արդյունքներ ապահովող էտալոնային լաբորատորիաների ճանաչման համար: 

10. Մրցույթին մասնակցելու և որպես Էտալոնային լաբորատորիա ճանաչվելու համար փորձարկման լաբորատորիան secretariat@mineconomy.am էլեկտրոնային հասցեով համակարգող մարմին է ներկայացնում էլեկտրոնային հայտ` կցելով կարգի 12-րդ կետում նշված փաստաթղթերը, որոնք պետք է ներկայացվեն էլեկտրոնային ստորագրությամբ:

11. Հայտի ձևը հաստատվում է համակարգող մարմնի ղեկավարի կողմից: 

12. Հայտին կցվում են.

1) փորձարկման լաբորատորիայի ազգային և միջազգային հավատարմագրման վկայագրերի պատճենները.

2) մեծությունների միավորների ելակետային արժեքների ներկայացման լաբորատորիայի հայտարարագրված չափումների (փորձարկումների)ցանկը.

3) չափումների (փորձարկումների) ընթացքում կիրառվող էտալոնային մեթոդների ցանկը.

4) ծառայությունների մատուցման անհրաժեշտ մակարդակի մասին տեղեկատվություն (տարածքային, մասնագիտական պատրաստվածության (վերապատրաստման), տեխնիկական հագեցվածության).
5) չափումների (փորձարկումների) իրականացման հաստատված ընթացակարգ.
6) տեղեկատվություն չափման միջոցների տրամաչափարկման վերաբերյալ.
7)  տեղեկատվություն հավատարմագրված միջազգային կազմակերպությունների կողմից անցկացվող որակավորման ստուգման ամենամյա ծրագրին մասնակցության վերաբերյալ դրական արդյունքներ (սերտիֆիկատ կամ այլ փաստաթղթեր):
13. Կարգի 12-րդ կետով սահմանված փաստաթղթերում սխալներ, ջնջումներ, վրիպակներ հայտնաբերելու դեպքում համակարգող մարմինը դրա մասին մեկ աշխատանքային օրվա ընթացքում տեղեկացնում է հայտատուին և առաջարկում 3 աշխատանքային օրվա ընթացքում վերացնել դրանք: 

14. Կարգի 13-րդ կետով սահմանված ժամկետում թերությունները չուղղելու, ինչպես նաև Կարգի 12-րդ կետով սահմանված փաստաթղթերը չներկայացնելու, ակնհայտ կեղծ կամ խեղաթյուրված տեղեկատվություն ներկայացնելու դեպքում` հայտը մերժվում է և 3 օրվա ընթացքում համակարգող մարմինը գրությամբ, տվյալ փորձարկման լաբորատորիային/լաբորատորիաներին տեղեկացնում է ներկայացված հայտի մերժման մասին:

15. Ներկայացված հայտն ու հայտին կից փաստաթղթերը ստանալուց հետո, 13-րդ կետով սահմանված թերությունների բացակայության և դրանց ամբողջական լինելու դեպքում, 3 աշխատանքային օրվա ընթացքում համակարգող մարմինը գրությամբ, տվյալ փորձարկման լաբորատորիային/լաբորատորիաներին տեղեկացնում է ներկայացված հայտն ընդունելու մասին: 

16. Հայտն ընդունելուց 5 աշխատանքային օր հետո համակարգող մարմնի կողմից ստեղծվում է փորձարկման լաբորատորիան որպես էտալոնային լաբորատորիա ճանաչելու մրցութային հանձնաժողով (այսուհետ` մրցութային հանձնաժողով): 

17. Փորձարկման լաբորատորիան ճանաչվում է էտալոնային լաբորատորիա այն չափումների (փորձարկումների) իրականացման համար, որոնց վերաբերյալ հայտ է ներկայացվել:
18. Կարգի 6-8-րդ կետերում նշված չափանիշներին համապատասխանությունը գնահատվում է հետևյալ միավորների համակարգով. 

1) համապատասխանության գնահատման ճշտությունը հավաստող փաստաթղթեր (առավելագույնը 5 միավոր, նվազագույնը` 0).

2) աշխատակազմ`

ա. տեխնիկական գիտելիքներ (առավելագույնը 5 միավոր, նվազագույնը` 0),

բ. մասնագիտական պատրաստվածություն (առավելագույնը 5 միավոր, նվազագույնը` 0),

գ. տվյալ ոլորտի հմտություններ (փորձ) (առավելագույնը 5 միավոր, նվազագույնը` 0).

3) տեխնիկական, մասնագիտական կարողություններ և միջոցներ (այդ թվում` տարածքների և սարքավորումների առկայություն) (առավելագույնը 5 միավոր, նվազագույնը` 0).

19.  Մրցութային հանձնաժողովի կողմից 12-րդ կետով ներկայացված փաստաթղթերի ուսումնասիրությունն իրականացվում է 10 աշխատանքային օրվա ընթացքում:

20. Եթե մրցութային հանձնաժողովի յուրաքանչյուր անդամի կողմից հայտին կից փաստաթղթերի ուսումնասիրության և Կարգի 18-րդ կետով սահմանված կարգով իրականացված գնահատման արդյունքում ընդհանուր գնահատականը կազմում է առնվազն 15 միավոր, և առանձին գնահատականներից որևէ մեկը ցածր չէ 3 միավորից, ապա մրցութային հանձնաժողովը համակարգող մարմնի համապատասխան ստորաբաժանման միջոցով 3 օրվա ընթացքում համակարգող մարմնի ղեկավարին ներկայացնում է տվյալ փորձարկման լաբորատորիան որպես էտալոնային լաբորատորիա ճանաչելու վերաբերյալ առաջարկ:
21. Փորձարկման լաբորատորիան որպես էտալոնային լաբորատորիա ճանաչելու և գործունեություն իրականացնելու իրավունքի վերապահման մասին 2 աշխատանքային օրվա ընթացքում համակարգող մարմնի ղեկավարն ընդունում է որոշում (նաև մրցույթին մասնակցող լաբորատորիաների հավասար միավորներ ստանալու դեպքում):

22. Եթե Կարգի 18-րդ կետով սահմանված կարգով գնահատման արդյունքում ընդհանուր միջին գնահատականը ցածր է 15 միավորից, կամ առանձին գնահատականներից որևէ մեկը ցածր է 3 միավորից, ապա մրցութային հանձնաժողովը համակարգող մարմնի ղեկավարին առաջարկություն է ներկայացնում հայտը մերժելու վերաբերյալ և հայտատուին, 3 օրվա ընթացքում, համակարգող մարմնի ղեկավարի մերժման վերաբերյալ որոշման հետ միաժամանակ ներկայացվում են յուրաքանչյուր միավորի նշանակման հիմնավորումները:

23. Կարգի 21-րդ կետով սահմանված որոշումն ընդունվելուց հետո համակարգող մարմինը 3 աշխատանքային օրվա ընթացքում պետք է տվյալ փորձարկման լաբորատորիային տրամադրի էտալոնային լաբորատորիայի վկայական:

24. Փորձարկման լաբորատորիան ճանաչվում է որպես էտալոնային ոչ ավել, քան 5 տարի ժամկետով` միջազգային և ազգային հավատարմագրման վկայագրի գործողության ժամկետին համապատասխան:

25. Էտալոնային լաբորատորիայի ճանաչման վկայականի ձևը հաստատվում է համակարգող մարմնի ղեկավարի կողմից:

«ԷՏԱԼՈՆԱՅԻՆ ԼԱԲՈՐԱՏՈՐԻԱՆԵՐԻ ՊԱՀԱՆՋՆԵՐԸ ԵՎ ԴՐԱՆՑ ՃԱՆԱՉՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Իրավական ակտի անհրաժեշտությունը

Նախագծի ընդունման անհրաժեշտությունը պայմանավորված է «Տեխնիկական կանոնակարգման մասին» Հայաստանի Հանրապետության օրենքի 8-րդ հոդվածի 1-ին մասի 5.1-րդ կետի, ՀՀ վարչապետի 2015 թվականի մարտի 18-ի «Տեխնիկական կանոնակարգման մասին» Հայաստանի Հանրապետության օրենքում փոփոխություններ և լրացումներ կատարելու մասին», «Չափումների միասնականության ապահովման մասին» Հայաստանի Հանրապետության օրենքում փոփոխություններ և լրացումներ կատարելու մասին», «Հավատարմագրման մասին» Հայաստանի Հանրա​պետության օրենքում փոփոխություններ և լրացումներ կատարելու մասին» Հայաստանի Հանրապետության օրենքների կիրարկումն ապահովող միջոցառումների ցանկերը հաստատելու մասին» N 203-Ա որոշման Հավելված N 1-ի 3-րդ կետի կատարումն ապահովելու պահանջով:
2. Ընթացիկ իրավիճակը և առկա խնդիրները

Ներկայումս Հայաստանի Հանրապետությունում բացակայում է էտալոնային լաբորատորիա ինստիտուտը, որի նշանակությունը զգալի է տարբեր լաբորատորիաների կողմից իրականացվող փորձարկման արդյունքների համեմատության, գնահատման արբիտրաժային դերի իրականացման, պետական անվտանգության առումներով: 

Հաշվի առնելով վերոգրյալը և ՀՀ վարչապետի 2015 թվականի մարտի 18-ի «Տեխնիկական կանոնակարգման մասին» Հայաստանի Հանրապետության օրենքում փոփոխություններ և լրացումներ կատարելու մասին», «Չափումների միասնականության ապահովման մասին» Հայաստանի Հանրապետության օրենքում փոփոխություններ և լրացումներ կատարելու մասին», «Հավատարմագրման մասին» Հայաստանի Հանրա​պետության օրենքում փոփոխություններ և լրացումներ կատարելու մասին» Հայաստանի Հանրապետության օրենքների կիրարկումն ապահովող միջոցառումների ցանկերը հաստատելու մասին»18 մարտի 2015 թվականի N 203-Ա որոշման Հավելված N 1-ի 3-րդ կետը և «Տեխնիկական կանոնակարգման մասին» Հայաստանի Հանրապետության օրենքը` անհրաժեշտություն է առաջացել մշակել նշված նախագիծը: 
3. Կարգավորման նպատակը և բնույթը

Նախագծի ընդունման նպատակը ազգային մակարդակում արտադրանքի նկատմամբ տեխնիկական կանոնակարգով սահմանված պահանջների լաբորատոր փորձարկումների իրականացման բարձր մակարդակի ապահովման, փորձարկումների արդյունքների ճշտության վերլուծության և իրավիճակի վերահսկողությունն է:
Էտալոնային լաբորատորիայի ճանաչման անհրաժեշտությունը կարող է առաջանալ ազգային մակարդակում արտադրանքի նկատմամբ տեխնիկական կանոնակարգով սահմանված պահանջների լաբորատոր փորձարկումների/չափումների իրականացման բարձր մակարդակի ապահովման, փորձարկումների արդյունքների ճշտության վերլուծության և իրավիճակի վերահսկողության համար: 

4.Տվյալ բնագավառում իրականացվող քաղաքականությունը

Ներկայումս Հայաստանի Հանրապետությունում բացակայում են արտադրանքի անվտանգության ցուցանիշների գնահատմանն ուղղված փորձարկումների/չափումների տարբեր արդյունքների անհամապատասխանությունների բացասման միջոց հանդիսացող արբիտրաժային, էտալոնային լաբորատորիաները: Կարևոր նշանակություն ունի նաև այն հանգամանքը, որ միջազգային հավատարմագրում ունեն սակավաթիվ լաբորատորիաներ:

5. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է ՀՀ էկոնոմիկայի նախարարության կողմից:

6.Ակնկալվող արդյունքը.

Հայաստանի Հանրապետության օրենսդրության մոտարկումը միջազգային լավագույն փորձին, ինչպես նաև Էտալոնային լաբորատորիաների ստեղծմամբ Հայաստանի Հանրապետությունը կունենա իր արբիտրաժային լաբորատորիան: 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

 ԷԿՈՆՈՄԻԿԱՅԻ ՆԱԽԱՐԱՐ





ԿԱՐԵՆ ՃՇՄԱՐԻՏՅԱՆ

ՏԵՂԵԿԱՆՔ

«ԷՏԱԼՈՆԱՅԻՆ ԼԱԲՈՐԱՏՈՐԻԱՆԵՐԻՆ ՆԵՐԿԱՅԱՑՎՈՂ ՊԱՀԱՆՋՆԵՐԸ ԵՎ ԴՐԱՆՑ ՃԱՆԱՉՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
«Էտալոնային լաբորատորիաներին ներկայացվող պահանջները և դրանց ճանաչման կարգը սահմանելու մասին» Հայաստանի Հանրապետության կառավարության որոշման նախագծի ընդունմամբ այլ իրավական ակտերի ընդունման անհրաժեշտություն չի առաջանում:

ՏԵՂԵԿԱՆՔ

«ԷՏԱԼՈՆԱՅԻՆ ԼԱԲՈՐԱՏՈՐԻԱՆԵՐԻՆ ՆԵՐԿԱՅԱՑՎՈՂ ՊԱՀԱՆՋՆԵՐԸ ԵՎ ԴՐԱՆՑ ՃԱՆԱՉՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐԻ ՆՎԱԶԵՑՄԱՆ ԿԱՄ ԾԱԽՍԵՐԻ ԱՎԵԼԱՑՄԱՆ ՄԱՍԻՆ
«Էտալոնային լաբորատորիաներին ներկայացվող պահանջները և դրանց ճանաչման կարգը սահմանելու մասին» Հայաստանի Հանրապետության կառավարության որոշման նախագծի ընդունմամբ պետական բյուջեի եկամուտների նվազեցում կամ ծախսերի ավելացում չի ակնկալվում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

 ԷԿՈՆՈՄԻԿԱՅԻ ՆԱԽԱՐԱՐ





ԿԱՐԵՆ ՃՇՄԱՐԻՏՅԱՆ

ԱՄՓՈՓԱԹԵՐԹ
«Էտալոնային լաբորատորիաներին ներկայացվող պահանջները և դրանց ճանաչման կարգը սահմանելու մասին» Հայաստանի Հանրապետության կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների
	1. հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1. 
	2.
	3.
	4.
	5.

	2. 1.
	ՀՀ քաղաքաշինության նախարար

01/12.2/6508-15 առ 2015-11-11
	1.որոշման նախագծի 1-ին կետում «լաբորատորիայի» բառը փոխարինել «լաբորատորիաների» բառով,

2. նախագծի հավելվածի 28-րդ կետում «կանոնակարգող» բառը փոխարինել «համակարգող» բառով:
	Ընդունվել է:

Ընդունվել է:


	Կատարվել է փոփոխություն:

Կատարվել է փոփոխություն 25-րդ կետում:



	3. 2.
	ՀՀ տրանսպորտի և կապի նախարար

01/16.1/13121-15 առ 2015-11-11
	Առաջարկություններ և առարկություններ չկան
	
	

	4. 3.
	ՀՀ գյուղատնտեսության նախարար

ՍԿ/ԱՇ/7867-15 առ 2015-11-13
	1. Նախագծի վերնագիրը, 1-ին կետը, Նախագծով հաստատվող հավելվածի (այսուհետ` Հավելված) վերնագիրն ու բովանդակությունը համապատասխանեցնել «Տեխնիկական կանոնակարգման մասին» ՀՀ օրենքի 8-րդ հոդվածի 1-ին մասի 5.1-րդ կետին,

2. Նախագծի նախաբանում «5.1-րդ կետը և» բառերից հետո լրացնել «հաշվի առնելով» բառերը,

3. Հավելվածի 1-ին կետում «Սույնով» բառը փոխարինել «Սույն կարգով (այսուհետ` կարգ)» բառերով` Հավելվածն ամբողջությամբ համապատասխանեցնելով նշվածին,

4. Հավելվածի 2-րդ կետի 1-ին ենթակետը շարադրել առանձին կետի տեսքով,

5. Հավելվածի 3-րդ կետը անհասկանալի է և հստակեցման կարիք ունի, հատկապես այն, որ մեթոդիկայի կիրառմամբ և բնագավառների մասին է խոսքը.

6. Հավելվածի 4-րդ կետում «հանրային» բառից հետո լրացնել «և կենդանիների» բառը, քանի որ կարգը սահմանված է տարբեր ոլորտների լաբորատորիաների համար,

7. Հավելվածի 5-րդ կետի 3-րդ ենթակետում հստակեցնել միտքը` լաբորատոր, թե՞ այլ ոլորտների քաղաքականության մշակման մասին է խոսքը,

8. Հավելվածի 5-րդ կետի 4-րդ ենթակետը խմբագրել հետևյալ բովանդակությամբ` «արտադրանքի հանրային ազդեցության ուսումնասիրությանը` կենդանիների և մարդկանց առողջության անվտանգության առումով»,

9. Հավելվածի 7-րդ կետը համապատասխանեցնել «Իրավական ակտերի մասին» ՀՀ օրենքի 9-րդ հոդվածի 4.1-րդ մասին` քանի որ պարզ չէ, թե Հայաստանի Հանրապետության որ օրենքով է սահմանված, որ փորձարկման լաբորատորիան պետք է ճանաչվի էտալոնային լաբորատորիա` միայն տեխնիկական կանոնակարգով կանոնակարգվող ոլորտում,
10. Հավելվածի 2-րդ և 3-րդ գլուխների համարակալումը համապատասխանեցնել «Իրավական ակտերի մասին» ՀՀ օրենքի 41-րդ հոդվածի 2-րդ մասին,
11.  Հավելվածի 10-րդ կետում հստակեցնել օգտագործված «համակարգող մարմին» հասկացությունը կամ նշել այն իրավական ակտը, որով սահմանված է այն,
12. Հավելվածի 11-րդ կետում «13-րդ կետում նշված փաստաթղթերով» բառերը փոխարինել «կցելով կարգի 13-րդ կետում նշված փաստաթղթերը» բառերով,
13.  Հավելվածի 14-րդ և 19-րդ կետերը շարադրել մեկ կետով` հաշվի առնելով դրանց տրամաբանական կապը, ինչպես նաև անհարկի կրկնություններից խուսափելու նպատակով,
14. Հավելվածի 14-րդ կետում «մրցույթային հանձնաժողով» բառակապակցությունը փոխարինել «մրցութային հանձնաժողով (այսուհետ` մրցութային հանձնաժողով)» բառերով` միաժամանակ շտկումներ կատարելով Հավելվածի ամբողջ տեքստում` հաշվի առնելով «Իրավական ակտերի մասին» ՀՀ օրենքի 36-րդ հոդվածի 1-ին մասը,
15. Հավելվածի 3-րդ գլխում հստակեցնել մրցութային հանձնաժողովի անվանումը և/կամ գործառույթները, հաշվի առնելով, որ համաձայն ՀՀ քաղաքացիական օրենսգրքի 463-րդ հոդվածի 4-րդ մասի` մրցույթում հաղթած է համարվում այն անձը, որը մրցութային հանձնաժողովի եզրակացությամբ առաջարկել է լավագույն պայմաններ, իսկ Նախագծով մրցութային հանձնաժողովին վերապահված են միայն փաստաթղթերի ուսումնասիրության և գնահատման գործառույթներ,
16. Հավելվածի 16-րդ կետում նախատեսել համապատասխան դրույթներ` հայտը մերժելու դեպքում պատճառաբանված որոշում կայացնելու և մերժման որոշումը հայտատուին որոշակի ժամկետում պատշաճ կարգով տրամադրելու վերաբերյալ,
17. Հավելվածի 17-րդ կետից հանել «և» շաղկապը,
18.  Հավելվածի 18-րդ կետը խմբագրել ` հաշվի առնելով «Իրավական ակտերի մասին» ՀՀ օրենքի 36-րդ հոդվածի 5-րդ մասը,
19. Հավելվածի 19-րդ կետում և ամբողջ տեքստում օգտագործված «կանոնակարգող մարմին» բառակապակցությունը հստակեցնել,
20. Հավելվածի 20-րդ կետում ավելացնել 4-րդ ենթակետ` նշելով լաբորատորիայի անկախ լինելու պահանջը,

21.  Հավելվածի 20-րդ կետում հստակեցնել չափորոշիչների համապատասխանության գնահատման նպատակով միավորների նշանակման և հիմնավորման պայմանները, մասնավորապես հանձնաժողովի անդամներից յուրաքանչյուրի կողմից միավորների նշանակման, հիմնավորման և նշանակված միավորների միջինացման կամ այլ եղանակով.
22. Հավելվածի 20-րդ կետում «չափորոշիչներին» բառը փոխարինել «չափանիշներին» բառով` հաշվի առնելով Հավելվածի 2-րդ գլխի վերնագիրը,
23. Հավելվածի 22-րդ կետում հստակեցնել նշված «արտադրանքի/արտադրանքների ցուցանիշի/ցուցանիշների համապատասխանության գնահատման ճշտության բարձր մակարդակն ապահովելու համար» արտահայտությունը,
24.  Հավելվածի 23-րդ կետը խմբագրել` հաշվի առնելով Հավելվածի 22-րդ կետի բովանդակությունը,
25.  Հավելվածի 25-րդ կետը հստակեցման կարիք ունի, քանի որ դրանում նշված Նախագծի հավելվածի 24-րդ կետով կարգավորվում են հայտի մերժման հետ կապված հարաբերությունները,
26. Հավելվածի 25-րդ կետում «24-րդ» բառը փոխարինել «23-րդ» բառով,
27. Հավելվածի 26-րդ կետում նախատեսել էտալոնային լաբորատորիա ճանաչելու հստակ ժամկետ կամ որոշակի չափանիշներ` հստակ սահմանելով, որ դեպքում ինչ ժամկետով է այն տրամադրվելու:
	Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Չի ընդունվել:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Չի ընդունվել: 

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:
	Կատարվել է փոփոխություն:

Կատարվել է փոփոխություն:

Կատարվել է փոփոխություն:

2-րդ կետը ներառում է տվյալ կարգի իմաստով օգտագործվող հասկացությունների սահմանումները.

3-րդ կետը խմբագրվել է:

Կատարվել է ավելացում:

Կատարվել է փոփոխություն:

Կատարվել է լրացում:

«էտալոնային լաբորատորիա» հասկացությունը սահմանվել է «Տեխնիկական կանոնակարգման մասին» ՀՀ օրենքի համաձայն: 

Կատարվել է փոփոխություն:

Կատարվել է փոփոխություն:

«Տեխնիկական կանոնակարգման մասին» ՀՀ օրենքը հստակ սահմանում է տեխնիկական կանոնակարգման ոլորտում կանոնակարգող և համակարգող մարմիններին, իսկ ՀՀ կառավարության 2012 թվականի հունիսի 7-ի N 753-Նորոշմամբ սահմանված են տեխնիկական կանոնակարգման ոլորտում և համակարգող մարմինը և կանոնակարգող մարմինների ցանկը: 
Նոր խմբագրության 10-րդ կետը խմբագրվել է: 

Կատարվել է փոփոխություն

Կատարվել է փոփոխություն

Մրցութային հանձնաժողովի աշխատակարգը հաստատվելու է համակարգող մարմնի ղեկավարի հրամանի համաձայն, որում կներառվեն բոլոր դիտողությունները: 

Կատարվել է փոփոխություն:

Կատարվել է փոփոխություն:

Կատարվել է փոփոխություն:

Տես 11-րդ կետի դիտողությունը: 

Նշված չափանիշները բավարար են փորձարկման լաբորատորիայի գնահատման համար` ազգային և միջազգային հավատարմագրում ունենալու պարագայում:(ՀՍՏ ISO 17025 ստանդարտին համաձայն` եթե լաբորատորիան (ՓԼ) ցանկանում է ճանաչվել որպես երրորդ կողմ հանդիսացող լաբորատորիա, այն պետք է ի վիճակի լինի ցուցադրել իր անկողմնակալությունը, որ ինքը և իր անձնակազմը անկախ են որևէ առևտրական, ֆինանսական և այլ ճնշումներից, որոնք կարող են ազդել ընդունված տեխնիկական որոշման վրա: 

Կատարվել է փոփոխություն:

Կատարվել է փոփոխություն:

Կատարվել է փոփոխություն:

Կատարվել է փոփոխություն:

Կատարվել է փոփոխություն:

Կատարվել է փոփոխություն:

Կատարվել է փոփոխություն:



	5. 4.
	ՀՀ էներգետիկայի և բնական պաշարների նախարար

02/22.2/6097-15 առ 2015-11-13
	Դիտողություններ և առաջարկություններ չկան
	
	

	6. 5.
	ՀՀ առողջապահության նախարար

ԱՄ/02.1/13158-15առ 2015-11-13
	1. Նախագծի հավելվածի 7-րդ կետի 1-ին ենթակետում և բառը փոխարինել և/կամ բառերով, քանի որ կան ոլորտներ, որոնց համար դեռ ազգային հավատարմագրում չկա:

2. Նախագծի հավելվածի 7-րդ կետի 2-րդ ենթակետում ավելացնել վերջին մեկ տարվա ընթացքում, ցանկալի է (նախապատվությունը տրվում է) միջազգային, միջլաբորատոր համեմատական փորձարկումների դրական արդյունքներ բառերը:

3. Նախագծի հավելվածի 7-րդ կետի 5-րդ ենթակետում մասնագիտական կադրեր բառերի փոխարեն գրել. բարձր մասնագիտական որակավորում, աշխատանքային հմտություն և տվյալ ոլորտին առնչվող հավաստագրեր ունեցող մասնագետներ բառերը:

4. Նախագծի հավելվածի 13-րդ կետի 1-ին ենթակետում և բառը փոխարինել և/կամ բառերով, քանի որ կան ոլորտներ, որոնց համար դեռ ազգային հավատարմագրում չկա:

5. Նախագծի հավելվածի 13-րդ կետի 2-րդ ենթակետում ավելացնել վերջին մեկ տարվա ընթացքում, ցանկալի է (նախապատվությունը տրվում է) միջազգային, միջլաբորատոր համեմատական փորձարկումների դրական արդյունքները բառերը:

6. Նախագծի հավելվածի 13-րդ կետի 7-րդ ենթակետը շարադրել հետևյալ կերպ. վերջին տրամաչափարկման արդյունքում ստացված հավաստագրերի պատճենները:

7. Նախագծի հավելվածի 19-րդ կետում հստակեցնել մրցույթային հանձնաժողովի անդամակցության սկզբունքները, մասնավորապես` անդամներից գոնե 2-ը պետք է տվյալ ոլորտում 7 տարվա աշխատանքային փորձ ունենան: Միաժամանակ հանձնաժողովը պետք է վերահսկի արդեն ճանաչում ստացած լաբորատորիայի հետագա գործունեությունը և խախտումներ հայտնաբերելիս տեղեկացնի համակարգող մարմնին տվյալ լաբորատորիայի հետագա գործունեության նպատակահարմարության մասին: 

8. Նախագծի հավելվածի 20-րդ կետի չափորոշիչներին բառը անհրաժեշտ է փոխարինել չափանիշներին բառով, քանի որ նախագծի հավելվածի 7-ից 9-րդ կետերը մտնում են վերոհիշյալ կարգի 2-րդ գլխի մեջ, որով սահմանվում են էտալոնային լաբորատորիայի ճանաչման չափանիշները:

9.  Նախագծի հավելվածի 19-րդ, 22-րդ և 27-րդ կետերում՝ կանոնակարգող բառն անհրաժեշտ է փոխարինել համակարգող բառով, հիմք ընդունելով այն հանգամանքը, որ նախագծի մյուս կետերում կիրառվում է համակարգող բառը (Իրավական ակտերի մասին ՀՀ օրենքի 45-րդ հոդվածի 2-րդ մաս):

10. Նկատի ունենալով, որ նախագծի հավելվածի 24-րդ կետը վերաբերում է փորձարկման լաբորատորիան էտալոնային լաբորատորիա ճանաչելու հայտի մերժմանը՝ վերոհիշյալ կարգի 25-րդ կետում՝ 24-րդ թիվը անհրաժեշտ է փոխարինել 23-րդ թվով, քանի որ կարգի 23-րդ կետն է վերաբերում հայտի բավարարմանը:

11. Նախագծում ավելացնել կետ ներքոհիշյալ հարցի պարզաբանման համար՝ մրցույթին մասնակցող լաբորատորիաների հավասար միավորներ ստանալու դեպքում իրականացվող գործողությունների ընթացակարգերի վերաբերյալ: Եթե կան նախապատվելի չափանիշներ, ապա հստակեցնել դրանք:
	Չի ընդունվել:

Ընդունվել է:

Չի ընդունվել:

Չի ընդունվել:

Ընդունվել է:

Չի ընդունվել:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:


	ՀՀ օրենսդրության համաձայն` տեխնիկական կանոնակարգման ոլորտում փորձարկման լաբորատորիայի գործունեության իրականացման պայմաններից է հավատարմագրման ազգային մարմնի կողմից հավատարմագրված լինելու պայմանը:

Կատարվել է փոփոխություն:

Ազգային և միջազգային հավատարմագրված լինելը վկայում է առ այն, որ ՓԼ պետք է ապահովված լինի «բարձր մասնագիտական որակավորում, աշխատանքային հմտություն և տվյալ ոլորտին առնչվող հավաստագրեր ունեցող մասնագետներով

«Հավատարմագրման մասին» ՀՀ օրենքի համաձայն հավատարմագրումն ընդունվում է որպես հիմնական գործիք` համապատասխանության գնահատման մարմինների գնահատման գործընթացում, իսկ միջազգային հավատարմագրման պահանջը զուգահեռաբար գործող պահանջ է: 

Կատարվել է փոփոխություն:

Եթե փորձարկման լաբորատորիան (ՓԼ) ունի միջազգային հավատարմագրում, ապա լաբորատորիայի չափման միջոցների տրամաչափարկ ված լինելը վերջինիս պարտադիր կատարման պահանջներից է: 

Մրցութային հանձնաժողովի անդամակցության սկզբունքները,աշխատակարգը հետագայում կհաստատվի համակարգող մարմնի ղեկավարի կողմից, որն իր մեջ կընդգրկի առաջարկվող բոլոր դրույթները

Կատարվել է փոփոխություն:

Կատարվել է փոփոխություն:

Կատարվել է փոփոխություն:

22-րդ կետում կատարվել է փոփոխություն: Էտալոնային լաբորատորիա ճանաչելու որոշման ընդունման իրավունքը վերապահված է համակարգող մարմնի ղեկավարին: 

	7. 6.
	ՀՀ ֆինանսների նախարար

01/11-1/36292-15 առ 2015-11-23
	1. «Տեխնիկական կանոնակարգման մասին» ՀՀ օրենքի (այսուհետ՝ Օրենք) 8-րդ հոդվածի 1-ին մասի 5.1-րդ կետի համաձայն ՀՀ կառավարությունը սահմանում է էտալոնային լաբորատորիաներին ներկայացվող պահանջները և դրանց ճանաչման կարգը: Ելնելով վերոգրյալից՝ առաջարկում ենք Նախագծի և դրա Հավելված հանդիսացող «Էտալոնային լաբորատորիաների ճանաչման կարգը և չափանիշները սահմանելու» Կարգի (այսուհետ՝ Կարգ) վերնագրերը, ինչպես նաև Կարգի 1-ին կետը համապատասխանեցնել Օրենքի նշյալ դրույթին:

2. Հիմք ընդունելով Հայաստանի Հանրապետության կառավարության 2012 թվականի ապրիլի 5-ի «Իրավական ակտերի նախագծերի մշակման մեթոդական ցուցումներին հավանություն տալու և Հայաստանի Հանրապետության կառավարության 2010 թվականի հոկտեմբերի 28-ի N 42 արձանագրային որոշումն ուժը կորցրած ճանաչելու մասին» N 13 արձանագրային որոշման 1-ին կետով հաստատված հավելվածի 141-րդ և 237-րդ կետերը՝ առաջարկում ենք Նախագծի 2-րդ կետի «հրապարակումից 3 ամիս հետո» բառերը փոխարինել «հրապարակմանը հաջորդող օրվանից երեք ամիս հետո» բառերով:

3. Կարգի 2-րդ կետի համաձայն կարգում օգտագործվող հասկացություններն ունեն «Տեխնիկական կանոնակարգման մասին» ՀՀ օրենքով սահմանված իմաստը: Սակայն նախագծում ներառված «փորձարկման լաբորատորիայի» հասկացությունն Օրենքում բացակայում է, մինչդեռ այն ամրագրված է «Ստանդարտացման և սերտիֆիկացման մասին» ՀՀ օրենքում:

4. Առաջարկում ենք Կարգի ամբողջ տեքստում ամրագրված ժամկետների սահմանման ձևակերպումը նույնացնել:

5. Առաջարկում ենք Կարգի 6-րդ կետում «բխում» բառը փոխարինել «բերել» կամ «հանգեցնել» բառերով, կամ եթե նկատի է առնվել այլ իմաստ՝ կետը խմբագրական իմաստով հստակեցնել:

6. Առաջարկում ենք Կարգի 7-րդ կետի 4-րդ ենթակետի վերջում՝ «գնահատելու» բառից հետո ավելացնել «համար» բառը:

7. Առաջարկում ենք Կարգի 7-րդ կետի 5-րդ ենթակետի «ստանդարտ մեթոդների մշակման և/կամ գնահատման» բառերը փոխարինել «ստանդարտ մեթոդների մշակելու և/կամ գնահատելու համար» բառերով: 

8. Առաջարկում ենք Կարգի 7-րդ կետի 8-րդ ենթակետի «ներկայացմամբ» բառը փոխարինել «ներկայացման հետ» բառերով:

9. Առաջարկում ենք Կարգի 17-րդ կետում «15-րդ և» բառերից հետո ավելացնել «16-րդ» բառը, իսկ «կետով» բառը փոխարինել «կետերով» բառով: 

10. Առաջարկում ենք Կարգի 17-րդ կետի «լրակազմ» բառը փոխարինել «ամբողջական» բառով: 

11.Առաջարկում ենք հստակեցնել Կարգի 19-րդ կետում ամրագրված «կանոնակարգող այլ մարմինների» հասկացությունը:

12. Առաջարկում ենք Կարգի 24-րդ կետում սահմանել հայտատուին մերժման որոշումը ներկայացնելու ժամկետ:

13. Նախագծով սահմանված հավելվածի (այսուհետ` Հավելված) 3-րդ կետը խմբագրական առումով ենթակա է լրամշակման:
	Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է: 
Ընդունվել է:

Ընդունվել է:


	Կատարվել է փոփոխություն:

Կատարվել է փոփոխություն:

Կարգի Հավելվածի 2-րդ կետում տրվել է փորձարկման լաբորատորիայի սահմանումը:

Կատարվել է փոփոխություն:

Կատարվել է փոփոխություն:

Նոր խմբագրության 6-րդ կետի 5) ենթակետը խմբագրվել է:

6-րդ կետի 8) ենթակետը խմբագրվել է: 

15-րդ կետը խմբագրվել է, «և»-ը հանվել է:

15-րդ կետում կատարվել է փոփոխություն

Կատարվել է փոփոխություն:
22-րդ կետում ավելացվել է ժամկետը:

Կատարվել է փոփոխություն:

	8. 7.
	ՀՀ արդարադատության նախարար

01/14/15093-15 առ 2015-12-07
	1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:

2.Նախագիծը համապատասխանում է հավասար և ավելի բարձր իրավաբանական ուժ ունեցող իրավական ակտերի դրույթներին:

3. Նախագծում իրավական այլ ակտերի նորմերի անհարկի կրկնություններ առկա չեն:


4. Նախագծում անհրաժեշտ բոլոր հարցերը կարգավորված են:

5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում: 
6. Նախագծում առկա են հստակեցման և խմբագրման կարիք ունեցող դրույթներ: Այսպես՝ 


1/ Նախագծի 1-ին կետով սահմանվող կարգի (այսուհետ՝ կարգ) վերնագիրն անհրաժեշտ է խմբագրել՝ համապատասխանեցնելով «Տեխնիկական կանոնակարգման մասին» Հայաստանի Հանրապետության օրենքի 8-րդ հոդվածի 1-ին մասի 5.1-րդ կետի և նախագծի 1-ին կետի դրույթներին: Այդ առումով անհրաժեշտ է կարգի վերնագիրը շարադրել հետևյալ խմբագրությամբ.

«Կարգ էտալոնային լաբորատորիաներին ներկայացվող պահանջների սահմանման և դրանց ճանաչման»:

2/ Կարգի 1-ին կետում «սույն կարգով» բառերից հետո անհրաժեշտ է լրացնել «(այսուհետ՝ կարգ)» բառերը և կարգի ամբողջ տեքստում «սույն կարգի» բառերն իրենց համապատասխան հոլովաձևերով՝ փոխարինել «կարգի» բառով:

3/ Նախագծի 9-րդ կետում «համակարգող մարմնի (ՀՀ էկոնոմիկայի նախարարության` ՀՀ կառավարության 2012 թվականի հունիսի 7-ի N 753-Ն որոշմամբ սահմանված)» բառերն անհրաժեշտ է փոխարինել «Հայաստանի Հանրապետության տեխնիկական կանոնակարգման ոլորտում համակարգող մարմնի (այսուհետ՝ համակարգող մարմին)» բառերով, նկատի ունենալով ՀՀ կառավարության 2012 թվականի հունիսի 7-ի N 753-Ն որոշման պահանջները:

4/ Կարգի 18-րդ կետն անհրաժեշտ է միացնել կարգի 13-րդ կետին «(այսուհետ` մրցութային հանձնաժողով):» բառերից հետո, քանի որ երկու կետերի դրույթները վերաբերում են մրցութային հանձնաժողովի կազմի և աշխատակարգի հաստատմանը և կրկնում են միմյանց: Կարգի 13-րդ կետի «հայտը ներկայացնելուց» բառերն անհրաժեշտ է փոխարինել «հայտն ընդունելուց» բառերով, իսկ «,որի կազմը և աշխատակարգը հաստատվում է համակարգող մարմնի ղեկավարի կողմից» բառերը՝ հանել: 

Այդ առումով անհրաժեշտ է վերանայել կարգի կետերի համարակալումը սկսած կարգի 13-րդ կետից՝ այն համապատասխանեցնելով «Իրավական ակտերի մասին» ՀՀ օրենքի պահանջներին:

5/ Կարգի 23-րդ կետն անհրաժեշտ է խմբագրել և սահմանել, որ հայտի մերժման որոշումն ընդունվում է համակարգող մարմնի ղեկավարի կողմից:

7. Օրենսդրական տեխնիկայի կանոնները մասամբ պահպանված չեն: Այսպես՝

1/ Նախագծի նախաբանից անհրաժեշտ է հանել Հայաստանի Հանրապետության վարչապետի 2015 թվականի մարտի 18-ի N 203-Ա որոշմանը կատարված հղումը, քանի որ ավելի բարձր իրավաբանական ուժ ունեցող իրավական ակտը չի կարող ընդունվել ավելի ցածր իրավաբանական ուժ ունեցող իրավական ակտի հիման վրա` նկատի ունենալով «Իրավական ակտերի մասին» Հայաստանի Հանրապետության օրենքի 43-րդ հոդվածի պահանջները: 

8. Նախագիծն անհրաժեշտ է համապատասխանեցնել սույն եզրակացության 6-րդ և 7-րդ կետերին:
	Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:


	Կատարվել է փոփոխություն:

Կատարվել է փոփոխություն:

Կատարվել է փոփոխություն:

Կատարվել է փոփոխություն:

Կատարվել է փոփոխություն:

Կատարվել է փոփոխություն:

Նախագիծը համապատասխանեցվել է եզրակացության 6-րդ և 7-րդ կետերին:

	9. 8.
	ՀՀ կառավարության աշխատակազմի

իրավաբանական վարչություն
	1. Էտալոնային լաբորատորիաներին ներկայացվող պահանջները և դրանց ճանաչման կարգն առաջարկում ենք ձևակերպել առանձին հավելվածների տեսքով:

2. Հավելվածի 2-րդ կետի 3-րդ ենթակետում՝ միջազգային հավատարմագրման հասկացությունն առաջարկում ենք խմբագրել:

3. Հավելվածի 18-րդ կետն առաջարկում ենք քննարկել ՀՀ Սահմանադրության (2015 թվականի դեկտեմբերի 6-ի փոփոխություններով) 6-րդ հոդվածի համատեքստում:
	Չի ընդունվել:

Ընդունվել է:
Ընդունվել է:
	Հարցն աշխատանքային կարգով քննարկվել է:

Կատարվել է փոփոխություն:
Կատարվել է փոփոխություն:




ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  

